
IZAR GOIKOA Urreta auzoan dago. Bere inguru-
ko soro eta zelaien izenen artean dituzte Etxa-

gue, Etxazpi, Goiko gaña. Auzorako bidea 1950ean 
egin zuten eta etxerainokoa 1967an.

Izar Goikoa baserrikoak etxejabeak dira eta pixka-
naka-pixkanaka berritu dute etxea (sukaldea, ko-
muna, gela...).

Bizimodua baserritik atera dute. Ganadua izan 
dute. Bost behi, eta jeneroa Ordizian saldu dute 
astoarekin eramanez. Saltzen zuten gauzen artean 
ohikoenak ziren babarrunak eta barazkiak, oilas-
koak eta arrautzak, eta mantekila ere saldu izan 
dute.

Hala ere, 1953az geroztik aita Grazianek Zaldibiko 
Zentralean egin izan zuen lana eta oinez joaten zen 
bertara.

Haurrak eskolara oinez joaten ziren eta horretan 
45-60 minutu pasatzen zuten.

Arantzazun ezkondu ziren 1939an Grazian Sarale-
gi Intzako Juansondo baserrikoa eta Eulali Zubel-
dia, bertako alaba. Etxean bizi ziren artean gura-
soak eta izeba bat.

Sei seme-alaba izan zituzten: Nieves, Joan, Batix-
te, Martzelino, Andrex eta Joxe.

Informazio emaileak: Andrex eta Martzelino Saralegi

Irizar Goikoa 
(Izar Goikoa)

SARALEGI ZUBELDIA  familia



Andrex Saralegi (baserri atarian).

Miel (Lakuntzakoa) eta  
Grazian Saralegi (aita)  

azeri larruekin.

Nieves, Eulali (ama), Joan, Grazian (aita), Batixte /  
Martzelino, Andrex eta Joxe.

Pasadizoa
Pizti harrapatzaileak

Aita Grazian oso aditua zen basapiztiak harrapa-
tzen, bai zepoekin, pozoiarekin, lazoarekin... eta 
bere lana zen artzainek abisatzen zutenean Arala-
rrera, Urbasara, Andia mendira edo Gorbeara joa-
tea. Eta garai hartan diru asko egiten zuen piztien 
larruak. Pizti-harrapatzaileen aurreko aipamenik 
ere bada Zaldibin. Juan Inazio Iztuetak Urtsugoe-
nekoek hartza bota zutenekoa kontatu zigun bere 
idatzietan. 

Joxe, Martzelino eta Andrex.


